
AL-QADAR, MALAM IMPIAN
24 Mei 2019M/ 19 Ramadan 1440H

P 1Y P ) ) )/

w}w‘ijﬂdeNL J}w} Cé\:”g 3

7

X 2 oroer SFPo sor P LA

S o~ o0 o 02 ovr

.\.\.« U}A.\é‘-‘_}b&muﬂjv\.{l\)@m\%uﬁcuw

r(,,u\ sy sde 102 O a2y o ;C,Z NS/ v’\ ] N JT .w

70 7 7z 7 0/ &b ow s It oCw /s

.Q}/JS‘ cy é‘ h)ﬁa\abb uﬂ} Aﬁ} 43\ d&jdﬁ'u‘}:,&}‘)\a
S oL 4bl (s (sukty N3l il 1) el e 3 c:\: LZT

_.p\

24 > <2z E'/// O Y e e
(D82 A FERG ) Gpad WG S (S0
Sidang Jemaah yang dirahmati Allah,

Masa berlalu begitu pantas. Rasanya baru sahaja kita bertarawih pada
malam pertama Ramadan dan hari ini sudah 19 hari Ramadan berlalu. la
juga bermakna bahawa Ramadan semakin hampir melabuhkan tirai
meninggalkan kita. Oleh itu, marilah kita semua terus istigamah
meningkatkan iman dan ketaqwaan kita kepada Allah SWT. Marilah kita
bersungguh-sungguh melakukan segala perintanNya dan meninggalkan
segala laranganNya. Mudah-mudahan kita beroleh rahmat dan kasih sayang

Allah SWT khususnya dalam bulan Ramadan yang penuh keberkatan ini.

Bertepatan dengan itu, maka marilah bersama kita hayati khutbah bertajuk

“Al-Qadar, Malam Impian” .

Sidang Jemaah yang dirahmati Allah,

Ramadan kian menuju pengakhirannya yang pasti akan dirindui oleh orang-
orang yang beriman. Bagi golongan yang lalai dan leka dengan permainan
duniawi pula, mereka pasti tidak akan merasai apa-apa ketika Ramadan
meninggalkan mereka. Malahan mereka bergembira kerana tidak perlu lagi

untuk menahan lapar dan dahaga.

Kita seharusnya bersyukur dengan sebenar-benarnya kerana dikurniakan
dengan bulan Ramadan yang hebat ini. Ramadan adalah bulan yang sangat
istimewa berbanding bulan-bulan Islam lain kerana kelebihan dan
keunikannya. Bulan ini adalah bulan yang penuh dengan keberkatan dan
rahmat Allah SWT. Di dalamnya ada satu malam yang cukup istimewa dan
sangat ditunggu-tunggu oleh orang yang beriman iaitu Lailatulgadar.
Lailatulgadar atau malam Al-Qadr disebut sebagai satu malam yang cukup
istimewa kerana ia dinamakan sendiri oleh Allah SWT di dalam al-Quran
dengan mengkhususkan satu surah yang dinamakan surah Al-Qadr. Firman
Allah SWT :

Bermaksud:”Sesungguhnya kami telah menurunkannya di malam Al-Qadr.
Apakah kamu tahu apa itu malam Al-Qadr? Malam Al-Qadr adalah lebih baik

daripada seribu bulan. (Pada malam tersebut) para Malaikat dan Al-Ruh

(Malaikat Jibrail) turun padanya dengan izin Tuhan mereka untuk mengatur

segala urusan. Sejahteralah malam tersebut sehingga terbit fajar.”
Sidang Jemaah yang dirahmati Allah,

Lailatulgadar bermaksud malam yang memiliki keagungan kerana al-Quran
telah diturunkan pada malam berkenaan. Pada malam itu Allah SWT
mencucuri pelbagai rahmat, keampunan dan keberkatan kepada orang yang
beramal dengan khusyuk dan berdoa dengan penuh keikhlasan. Para
Malaikat turut turun bersama-sama membawa berkat dan rahmat Allah SWT
yang dikhaskan untuk malam ini. Selain itu, al-Qadr juga membawa maksud
“‘penetapan”. Pada malam ini jugalah berlaku penetapan akan segala urusan
hambaNya yang bakal berlaku pada tahun berikutnya. Ingatlah,
sesungguhnya Allah SWT telah menjanjikan bahawa sesiapa yang beribadah
bertepatan dengan malam gadar, maka akan diberi ganjaran pahala amalan
mereka itu melebihi ibadah yang dilakukan selama 1,000 bulan. Begitulah
sifat Allah SWT yang Maha Pengasih dan Maha Pemurah. Justeru Al-Qadr
ini merupakan satu anugerah tidak ternilai yang dikurniakan Allah SWT
kepada umat Nabi Muhammad SAW.

Hanya tinggal kurang seminggu kini untuk umat Islam mengejar gandaan
pahala yang dijanjikan Allah kepada mereka yang benar-benar ikhlas
beribadah sepanjang Ramadan tahun ini. Belum tentu kita akan menemui
Ramadan yang seterusnya. Oleh itu, mimbar menyeru kepada semua,
ayuhlah kita bersungguh-sungguh berusaha mengejar dan mendapatkan
malam impian Al-Qadr ini. Jika dihitung, seribu bulan adalah bersamaan
dengan 83 tahun 4 bulan. Ini bermakna satu malam ini sahaja adalah lebih

baik daripada seluruh usia kehidupan kita.

Sidang Jemaah yang dirahmati Allah,

Marilah kita bersama-sama berusaha merebut ganjaran yang telah
disediakan oleh Allah SWT pada malam impian semua umat manusia.
Meskipun terdapat banyak pandangan ulama dalam menentukan bilakah
malam yang tepat berlakunya Al-Qadr seperti malam ke 27 dan malam ganijil
pada 10 malam terakhir, namun janganlah kita terlalu berkira-kira dan hanya
bersungguh-sungguh beribadah pada satu malam tertentu sahaja. Lihatlah
bagaimana Rasulullah SAW sendiri beriltizam dan bersungguh-sungguh
mengejar malam Al-Qadar sebagaimana Hadith daripada Saidatina Aisyah

RA melalui riwayat Imam Al-Bukhari Rahimahullah :

Maksudnya: “Nabi SAW apabila masuk 10 akhir bulan Ramadhan baginda
mengikat kainnya. Menghidupkan malam dengan beribadah dan

membangunkan keluarganya untuk sama-sama beribadah.”

Kesungguhan baginda SAW digambarkan lagi dalam Hadith yang
diriwayatkan oleh Imam Muslim RH juga daripada Aisyah RA :

Maksudnya: “Rasulullah SAW berusaha sedaya upaya pada malam sepuluh

akhir Ramadhan melebihi usahanya daripada malam-malam yang lain”.
Sidang Jemaah yang dirahmati Allah,

Sesungguhnya kita amat bertuah dilahirkan sebagai umat Nabi Muhammad
SAW kerana memperolehi peluang sebesar ini dalam kehidupan Kita.
Sedarlah bahawa peluang ini tidak diberikan oleh Allah SWT kepada umat-
umat yang terdahulu. Rugi dan amat menyedihkan bagi mereka yang sedikit

pun tidak berusaha untuk memanfaatkan kesempatan yang diberikan oleh

Allah SWT di dalam bulan Ramadan yang mulia ini.

Sewajarnya teladan yang ditunjukkan oleh junjungan kita Rasullullh SAW dan
para sahabat Baginda dalam menghayati bulan Ramadan khususnya pada
sepuluh malam terakhir Ramadan dijadikan pedoman kepada seluruh umat
Islam pada hari ini. Sesungguhnya pedoman yang telah ditunjukkan oleh
Baginda jelas memberi gambaran kepada kita bahawa betapa tinggi dan
bernilainya detik-detik terakhir Ramadan. Mudah-mudahan masih belum
terlambat untuk kita sama-sama terus beristigamah dalam melaksanakan
ibadah kita sehingga ke penghujung Ramadan bagi memperoleh lailatul

gadar yang telah dijanjikan oleh Allah SWT kepada kita.
Sidang Jemaah yang dirahmati Allah,

Mengakhiri khutbah pada hari ini, marilah bersama kita hayati pengajaran

yang boleh kita jadikan renungan :

Pertama : Bulan Ramadan adalah satu bulan mulia yang amat istimewa,
dikurniakan oleh Allah SWT kepada umat Muhammad SAW

Kedua : Lailatul gadar yang nilainya lebih baik daripada seribu bulan adalah

bukti kasih sayang Allah SWT kepada hambanya

Ketiga : Tiada jalan mudah untuk mencapai sesuatu kejayaan khususnya
mengejar malam impian Al-Qadr melainkan dengan beramal secara

bersungguh-sungguh dan istigamah.

Firman Allah SWT di dalam surah an-Nuur ayat 52 :

Bermaksud : “Dan sesiapa yang taat kepada Allah dan RasulNya dan takut
melanggar perintah Allah serta, menjaga dirinya jangan terdedah kepada
azab Allah, maka merekalah orang-orang yang beroleh kemenangan.”

